
84.  Axmedova Nigora Djabbaraliyevna 
Budjet tashkilotlarida moliyaviy nazorat va ichki audit xizmatining nazariy 

asoslari 
618 

85.  Davronov Doniyor Elmuratovich Davlat moliyaviy nazoratida axborot texnologiyalarini qo‘llash 625 

86.  Xolmurotov Fozil Saribayevich 
Eksport faoliyati hududiy iqtisodiy o'sishning drayveri sifatida: Xorazm 

viloyati misolida 
632 

87.  Saburov Javohir Kaxramon o‘g‘li 
Mintaqaviy eksport diversifikatsiyasini o‘lchash usullari: nazariy-uslubiy 

tahlil va Xorazm viloyati misolida aprobatsiya 
844 

88.  
Mirzaaxmedov Xamidullo 

Saydamatovich 

Farg‘ona iqtisodiy mintaqasida investitsion salohiyatdan foydalanishning 

hududiy tafovutlari va rivojlanish omillari 
351 

89.  Aliyev Ma’ruf Komiljon o‘g‘li 
Kimyo sanoati korxonalarida qarz yukini boshqarish va moliyaviy 

barqarorlikni ta’minlash mexanizmlarini takomillashtirish 
358 

FARG‘ONA IQTISODIY MINTAQASIDA INVESTITSION SALOHIYATDAN 

FOYDALANISHNING HUDUDIY TAFOVUTLARI VA RIVOJLANISH OMILLARI 

 

Mirzaaxmedov Xamidullo Saydamatovich 

University of business and 

 science o‘quv ishlari bo‘yicha prorektor 

Geografiya fanlari nomzoi, dotsent 

E-mail: mirxamid@list.ru.  

ORCID:0009-0002-7764-6830 

Annotatsiya. Mazkur maqolada Farg‘ona iqtisodiy mintaqasi investitsion salohiyati tahlil 

qilingan va rivojlanish omillari tizimli bayon qilingan. Tadqiqotda mintaqaning demografik 

vaziyati, ishlab chiqarish infratuzilmasi, resurslar taqsimoti va xorijiy sarmoyalar oqimi asosiy 

aniqlovchi omillar sifatida baholangan. 2014–2023-yillar davomida yalpi hududiy mahsulot va 

asosiy kapitalga investitsiyalar hajmi bo‘yicha statistik ko‘rsatkichlar o‘zgarishi, shuningdek 

xorijiy investitsiyalar ishtirokidagi korxonalar sonining o‘sish dinamikasi empirik ma’lumotlar 

asosida tahlil etilgan. Shuningdek, mintaqadagi investitsion tafovutlar, demografik bosim, resurs 

cheklovlari hamda sanoat tarmoqlarining rivojlanishini hududiy barqarorlikka ta’siri nuqtai 

nazaridan baholangan. Mualliflar tomonidan Farg‘ona iqtisodiy mintaqasi investitsion 

salohiyatini oshirish bo‘yicha kompleks strategik chora-tadbirlar taklif etilgan. 

Kalit so‘zlar: Mintaqa, milliy iqtisodiyot, investitsiya siyosati, investitsiya muhiti, 

investitsion salohiyat, hududiy tafovutlar, mehnat resursi, demografik bosim, xorijiy investitsiya, 

infratuzilma.  

 

ТЕРРИТОРИАЛЬНЫЕ РАЗЛИЧИЯ В ИСПОЛЬЗОВАНИИ ИНВЕСТИЦИОННОГО 

ПОТЕНЦИАЛА И ФАКТОРЫ РАЗВИТИЯ ФЕРГАНСКОГО ЭКОНОМИЧЕСКОГО 

РЕГИОНА 

 

Мирзаахмедов Хамидулло Сайдаматович 
проректор по учебной работе  

University of Business and Science 

кандидат географических наук, доцент 

E-mail: mirxamid@list.ru 

ORCID: 0009-0002-7764-6830 

Аннотация. В данной статье проанализирован инвестиционный потенциал 

Ферганского экономического региона и системно изложены факторы его развития. В ходе 

исследования демографическая ситуация региона, производственная инфраструктура, 

распределение ресурсов и потоки иностранных инвестиций были рассмотрены как 

ключевые определяющие факторы. На основе эмпирических данных проанализированы 

изменения статистических показателей по объёму валового регионального продукта и 

инвестиций в основной капитал за период 2014–2023 годов, а также динамика роста числа 

предприятий с участием иностранного капитала. Кроме того, оценено влияние 

инвестиционных диспропорций, демографического давления, ограниченности ресурсов и 

неравномерного развития отраслей промышленности на региональную стабильность. 

Авторами предложен комплекс стратегических мероприятий, направленных на 

повышение инвестиционного потенциала Ферганского экономического района. 

Ключевые слова: Регион, национальная экономика, инвестиционная политика, 

инвестиционный климат, инвестиционный потенциал, территориальные диспропорции, 

трудовые ресурсы, демографическое давление, иностранные инвестиции, 

инфраструктура. 

REGIONAL DIFFERENCES IN THE UTILIZATION OF INVESTMENT POTENTIAL 

AND DEVELOPMENT FACTORS OF THE FERGANA ECONOMIC REGION 

Abstract. This article analyzes the investment potential of the Fergana Economic Region 

and systematically presents the factors influencing its development. The study evaluates key 

determinants such as the region's demographic situation, production infrastructure, resource 

distribution, and inflow of foreign investments. Based on empirical data, the research analyzes 

changes in statistical indicators related to gross regional product and the volume of investments 

in fixed capital for the period 2014–2023, as well as the dynamics of growth in the number of 

enterprises with foreign investment participation. In addition, the study assesses the impact of 

investment disparities, demographic pressure, resource constraints, and the uneven development 

of industrial sectors on regional stability. The authors propose a set of comprehensive strategic 

measures aimed at enhancing the investment potential of the Fergana economic region. 

Keywords: Region, national economy, investment policy, investment environment, 

investment potential, regional disparities, labor resources, demographic pressure, foreign 

investment, infrastructure. 

 

Kirish 

Zamonaviy iqtisodiy taraqqiyotda hududiy investitsion salohiyatni baholash va rivojlantirish 

strategiyasi mamlakatlarning iqtisodiy siyosatida ustuvor ahamiyat kasb etmoqda. Ayniqsa, 

mintaqaviy-iqtisodiy yondashuv asosida amalga oshiriladigan tadqiqotlar orqali investitsiya 

jarayonlariga ta’sir etuvchi tabiiy, ijtimoiy, iqtisodiy va infratuzilmaviy omillar kompleks 

baholanadi. O‘zbekistonda investitsiya siyosatini takomillashtirish, xorijiy sarmoyalarni jalb qilish 

va mintaqaviy investitsion muhitni yaxshilash borasida qator tizimli islohotlarni amalga 

oshirmoqda. Mamlakat xo‘jaligining tarkibiy jihatdan takomillashuvida mintaqalarda amalga 

oshirilayotgan iqtisodiy islohotlar muhim o‘rin tutadi. Mintaqaviy rivojlanish unda sodir 

bo‘ladigan ҳудудий-iqtisodiy jarayonлар va munosabatlarning keng qamrovliligi, alohida tarmoq 

va tarmoqlararo hamda mintaqalararo aloqadorliklarning uyg‘unligi asosida namoyon bo‘ladi. 

Iqtisodiy rayonlardagi ijtimoiy-iqtisodiy geografik jarayonlar rayonlar ichki tuzilmalarining 

istiqboldagi rivojlanishi va ixtisoslashuviga ta’sir ko‘rsatish bilan birga mamlakatda mintaqaning 

investision va tadbirkorlik muhitininng qanday shakllanishiga ham ta’sir ko‘rsatadi [5]. 

 

Adabiyotlar sharhi 

Hududiy investitsion salohiyat masalasi bo‘yicha qator mahalliy va xorijiy olimlar 

tomonidan tadqiqotlar olib borilgan. Jumladan, O. K.Akramov va A.Sh. Bekmurodovlalar [1, 2] 

xorijiy investitsiyalarning iqtisodiyotdagi o‘rni, ularni jalb etish mexanizmlari va huquqiy 

asoslarini o‘rgangan. Sh.B. Madrimov [4] investitsiya siyosatining iqtisodiy o‘sish va tarmoq 

rivojiga ta’sirini empirik misollar asosida tahlil qilgan. N.N. Rasulova [6] esa hududlarga xorijiy 

sarmoyalarni jalb qilishda rag‘batlantiruvchi omillar va ularning regional ijtimoiy-iqtisodiy 

natijalari haqida izchil tadqiqotlar olib borgan. O.K.Akramova [1] o‘z tadqiqotida investitsion 

xavfsizlikni investitsion jozibadorlikni oshiruvchi muhim omil sifatida o’rgangan. Uning 

tadqiqotlarida investitsion xavfsizlikni ta’minlash orqali xorijiy investitsiyalar oqimini 

barqarorlashtirish, iqtisodiy siyosatda huquqiy aniqlikni mustahkamlash va makroiqtisodiy 

tahdidlarning oldini olishga alohida e’tibor qaratiladi. Mazkur yondashuv investitsion siyosatga 

mailto:mirxamid@list.ru

strategik qarashni taklif etadi va mamlakatning iqtisodiy barqarorligiga xizmat qiluvchi omillarni 

aniqlashda nazariy asos bo‘lib xizmat qiladi.   

Hududiy yondashuv nuqtai nazaridan A.S.Soliyev va boshqalarning “Mintaqaviy 

iqtisodiyot” deb nomlangan qo’llanmasida da mintaqalarning ixtisoslashuvi va hududiy 

salohiyatini ochib bergan [7]. Shuningdek, A.E.Ishmuhammedov, M.R.Rahimova, 

L.A.Ishmuhammedovalarning ishlarida mintaqalarning ijtimoiy-iqtisodiy rivojlanish 

imkoniyatlari, rivojlantirishni takomillashtirish yo'llariga" oid tahlillar keltirилади [3]. 

 

Tadqiqot metodologiyasi 
Mazkur tadqiqotda Farg‘ona iqtisodiy mintaqasining hududiy investitsion salohiyatini 

kompleks baholash uchun ilmiy-nazariy va amaliy yondashuvlar uyg‘unlashtirib foydalanilgan. 

Ishning asosiy metodologik prinsiplari quyidagilardan iborat. Mintaqaning tabiiy, ijtimoiy-

demografik, iqtisodiy va infratuzilmaviy omillarining o‘zaro bog‘liqligini, shuningdek, 

tarmoqlararo hamda hududlararo aloqadorliklarni o‘rganishda qo‘llanilgan. 

 

 Tahlil va natijalar 

Mamlakatimiz iqtisodiyotini modernizatsiya qilish va ishlab chiqarish samaradorligini 

oshirishda investitsiyalar hal qiluvchi omil sifatida xizmat qilmoqda. Xususan, har bir hududda 

investitsion muhitni shakllantirishda mintaqaning tabiiy sharoitlari, resurs salohiyati, mehnat 

taqsimoti, ixtisoslashuvi hamda iqtisodiy rayonlashuvi muhim rol o‘ynaydi. Bu omillar 

investitsiya oqimining hududiy tarkibiga bevosita ta’sir ko‘rsatadi. 

Farg‘ona iqtisodiy mintaqasi tabiiy, ijtimoiy-iqtisodiy, geosiyosiy va ekologik xususiyatlari 

bilan mamlakatning boshqa mintaqalaridan sezilarli darajada farqlanadi. Hudud umumiy 

respublika maydonining atigi 4,1 foizini tashkil etsa-da, aholining 28,5 foizi, yaratilgan yalpi ichki 

mahsulotning 20 foizi, iqtisodiy faol aholining 28,6 foizi, sanoat ishlab chiqarishining 19,9 foizi 

va asosiy kapitalga jalb etilgan investitsiyalarning 16,2 foizi aynan ushbu mintaqaga to‘g‘ri keladi 

(1-rasm). 

 

 
 1-rasm. Farg‘ona iqtisodiy mintaqasining O‘zbekistondagi ulushi (jamiga nisbatan 

foizda, 2023-yil) [11] 

Statistik tahlillar shuni ko‘rsatadiki, Farg‘ona iqtisodiy mintaqasi aholi soni (28,5%) va 

mehnat resurslari salohiyati (27,9%) bo‘yicha respublikadagi yetakchi hududlardan biri 

hisoblanadi. Ushbu demografik omillar ishlab chiqarish, xizmat ko‘rsatish va ko‘p tarmoqli 

iqtisodiy faoliyat uchun muhim imkoniyatlarni yaratadi. Mintaqada sanoat va qishloq xo‘jaligi 

tarmoqlari uyg‘un rivojlanib borayotgan bo‘lsa-da, investitsiyalar ulushi nisbatan past darajada 

qolmoqda.  

Hudud tabiiy resurslar bilan yetarli darajada ta’minlanmagan bo‘lib, uning asosiy boyligi 

mehnat resurslari bilan ifodalanadi. Farg‘ona vodiysi shartli ravishda uch bosqichli tizim – tabiiy 

sharoit, demografik tarkib va xo‘jalik faoliyati ko‘rinishida piramida shaklida tasvirlansa, ushbu 

piramidaning eng nozik qismi – tabiiy komponent (yer, suv, ekologik barqarorlik), o‘rtadagi 

qatlam – yuqori demografik bosimni aks ettiruvchi aholi zichligi, eng yuqori qismi esa – o‘rtacha 

darajadagi xo‘jalik tizimi sifatida namoyon bo‘ladi. Shu nuqtai nazardan qaraganda, Farg‘ona 

iqtisodiy mintaqasi uchun antropogen bosimning yuqoriligi, yer va suv resurslarining 

cheklanganligi mintaqaning asosiy geografik xususiyatlari sifatida ajralib turadi [8]. 

 O‘zbekiston YaIM va Farg‘ona iqtisodiy mintaqasi YaHMning aholi jon boshiga nisbatan 

ko‘rsatkichlari tahlili shuni ko‘rsatadiki, mazkur iqtisodiy rayon yoqorida ta’kidlanganidek, 

respublika aholisining va iqtisodiyotda band aholining 28 foizini tashkil etgan bo‘lsa-da, uning 

YaHM ko‘rsatkichi aholi jon boshiga nisbatan respublika o‘rtacha darajasidan past bo‘lib 

qolmoqda. 2014-yilda ushbu tafovut 1,5 barobar yoki 35,6 foizni tashkil qilgan bo‘lsa, 2017-yilda 

u 28,9 foizga, 2020-yilda 1,4 barobarga, 2023-yilda esa 29,9 foizga teng bo‘lgan. 2014–2023-yillar 

mobaynida Farg‘ona iqtisodiy mintaqasida YaHMning aholi jon boshiga to‘g‘ri keluvchi hajmi 

5,3 baravar oshgan. Ayniqsa, 2017-yilda Farg‘ona iqtisodiy mintaqasi va O‘zbekiston bo‘yicha 

aholi jon boshiga to‘g‘ri keluvchi YaHM va YaIM ko‘rsatkichlari orasidagi tafovut eng past 

darajaga – 28,9 foizga tushgan, biroq keyingi yillarda ushbu tafovut yana 30 foiz atrofida saqlanib 

qolmoqda.  

Bu holat Farg‘ona iqtisodiy mintaqasida hududiy iqtisodiy tafovutlar mavjudligini ko‘rsatadi 

(2-rasm). 

 
2-rasm. 2014–2023-yillarda O‘zbekiston YaIM va Farg‘ona iqtisodiy mintaqasi 

YaHM ko‘rsatkichlarining aholi jon boshiga nisbatan dinamikasi (so‘mda) [9] 

2014-yilda Farg‘ona mintaqasining yalpi hududiy mahsuloti (YaHM) aholi jon boshiga 

hisoblaganda O‘zbekiston yalpi ichki mahsulotidan (YaIM) 35,67 foizga past bo‘lgan. 2023-yilga 

kelib esa bu tafovut 29,9 foizgacha qisqargan.  

Ushbu ijobiy siljishga sabab sifatida 2017-yilgacha mintaqa iqtisodiyotida qishloq xo‘jaligi 

tarmoqlarining ustuvorligi qayd etilsa, 2017-yildan boshlab sanoat zonalari faoliyatining 

kengaytirilishi, kichik va o‘rta biznesning rivojlanishi hisobiga iqtisodiy struktura 

muvozanatlanib, ko‘rsatkichlar o‘rtasidagi tafovut eng past darajaga – 28,9 foizgacha qisqargan. 

Bundan tashqari, mintaqada yangi yaratilayotgan ish o‘rinlarining mavjud mehnat 

resurslariga nisbatan yetarli emasligi, yer resurslarining tanqisligi hamda demografik bosimning 

kuchayib borayotgani natijasida qator ijtimoiy-iqtisodiy muammolar yuzaga kelmoqda. Bunday 

sharoitda iqtisodiy rayon hududida investitsiya muhitini shakllantirish va rivojlantirish 

mintaqaning yalpi hududiy mahsulot (YaHM) ko‘rsatkichlarini aholi jon boshiga nisbatan 

oshirish, shuningdek, umumiy iqtisodiy salohiyatni kuchaytirish uchun muhim omil sifatida 

namoyon bo‘ladi. 

O‘zbekiston va Farg‘ona iqtisodiy mintaqasi bo‘yicha asosiy kapitalga jalb etilgan 

investitsiyalar tahlili shuni ko‘rsatadiki, 2019–2023-yillar davomida Farg‘ona mintaqasida 

investitsiyalar hajmi 28 222,4 milliard so‘mdan 57 814,2 milliard so‘mgacha oshgan, ya’ni qariyb 

ikki baravar ko‘paygan (1-jadval). Respublika miqyosidagi jami investitsiyalar ulushida Farg‘ona 

mintaqasi hissasi 2019-yilda 14,4 foizni tashkil etgan bo‘lsa, 2020-yilda 15,5 foizga, 2021-yilda 

15,3 foizga, 2022-yilda esa eng yuqori daraja – 16,7 foizga yetgan. 2023-yilda bu ko‘rsatkich 16,2 

foizni tashkil qilgan. 

2019–2021-yillar davomida Farg‘ona mintaqasi ulushining nisbatan past bo‘lishiga COVID-

19 pandemiyasi bevosita ta’sir ko‘rsatdi. Pandemiya davrida ko‘plab xorijiy va qo‘shma 

korxonalar faoliyati cheklangani sababli investitsiya oqimlari pasaygan. Biroq 2022-yilda 

mintaqaning respublikadagi ulushi sezilarli darajada oshib, iqtisodiy tiklanish jarayoni tezlashgan. 

Jumladan, 2022-yil yakunlariga ko‘ra, Andijon viloyatida jami 14,7 trln so‘m asosiy kapitalga 

investitsiyalar o‘zlashtirilgan bo‘lib, ulardan 41,5 foizi yangi qurilishlarga, 46,6 foizi kengaytirish, 

rekonstruksiya va modernizatsiyaga, qolgan 11,9 foizi esa boshqa xarajatlarga yo‘naltirilgan [10]. 

Shu yil davomida Namangan viloyatida esa 4562,9 mlrd so‘m asosiy kapitalga 

investitsiyalar o‘zlashtirilgan bo‘lib, jami investitsiyalarning 31,8 foizi ishlab chiqarish sanoatiga 

to‘g‘ri kelgan. Ulardan 3443,9 mlrd so‘mi xorijiy investitsiyalar va kreditlar hisobiga to‘g‘ri kelib, 

bu jami hajmning 70 foizini tashkil etgan [12]. 

2022-yilda Farg‘ona viloyatiga jalb qilingan xorijiy investitsiyalar hajmi 957,4 million 

AQSh dollarini tashkil etgan bo‘lib, bu 2021-yilga nisbatan 187 foizga o‘sishni ifodalaydi. 

Investitsiyalar asosan sanoat, farmatsevtika, ta’lim, qishloq xo‘jaligi mahsulotlarini qayta ishlash 

kabi tarmoqlarga yo‘naltirilgan [10]. Yuqorida qayd etilgan ijobiy islohotlar Farg‘ona iqtisodiy 

mintaqasi ulushining respublika miqyosidagi investitsiya hajmida sezilarli ravishda oshishiga 

xizmat qilgan. Biroq 2023-yilda bu ulushda biroz pasayish kuzatilgan.  

1-jadval. 

2019–2023-yillarda O‘zbekiston va Farg‘ona iqtisodiy mintaqasi bo‘yicha asosiy 

kapitalga jalb etilgan investitsiyalar hajmi (mlrd so‘mda)*  

T\N Yil 
O‘zbekiston bo‘yicha 

(mlrd so‘m) 

Farg‘ona iqtisodiy mintaqasi 

(mlrd so‘m) 

Farg‘ona 

mintaqasi ulushi 

(%) 

1 2019 195927.3 28222.4 14.4 

2 2020 210195.1 32669.8 15.5 

3 2021 239557.6 36783.8 15.3 

4 2022 266240.0 44534.2 16.7 

5 2023 356071.4 57814.2 16.2 

*O‘zbekiston Respublikasi milliy statistika qo‘mitasi ma’lumotlari asosida mualliflar tomonidan tuzulgan 

[10] 

O‘zbekiston Respublikasining ma’muriy-hududiy birliklari maydoni, aholisi soni, tabiiy-

iqlimiy sharoitlari, infratuzilma bilan ta’minlanganlik darajasi, shaharlashuv ko‘rsatkichlari va 

aholining turmush sharoitlari bo‘yicha sezilarli tafovutlarga ega. Hududlar o‘rtasidagi ushbu 

farqlar, ayniqsa, shahar va qishloq joylari o‘rtasidagi iqtisodiy-sotsial nomutanosibliklar davlat 

tomonidan olib borilayotgan mintaqaviy siyosatni shakllantirishda muhim ahamiyat kasb etadi. 

Mazkur siyosatning asosiy maqsadi – hududlararo tafovutlarni kamaytirish, ijtimoiy-iqtisodiy 

tengsizliklarni yumshatish va barqaror rivojlanishni ta’minlashdan iborat. Ushbu jarayonlarda 

xorijiy investitsiyalarni jalb etish va ularning samarali yo‘naltirilishi alohida strategik ahamiyatga 

ega [4]. 

Xorijiy investitsiyalar ishtirokidagi korxonalar sonining o‘sish dinamikasi 2015–2022-yillar 

davomida sezilarli tarzda ortganligini statistik ma’lumotlar tasdiqlaydi. Jumladan, 2015-yilda 

respublika bo‘yicha qo‘shma korxonalar soni 2883 tani, xorijiy korxonalar esa 2155 tani tashkil 

etgan. 2022-yilga kelib bu ko‘rsatkichlar muvofiq ravishda 2,2 barobar va 4,3 barobar o‘sgan (2-

jadval). Tahlil natijalari shuni ko‘rsatadiki, O‘zbekistonda xorijiy sarmoya ishtirokidagi 

korxonalar soni yildan-yilga barqaror sur’atlarda ortib bormoqda. Tahlillar shuni ko‘rsatadiki, 

2015–2022-yillar davomida Farg‘ona iqtisodiy mintaqasi hududlarida xorijiy investitsiyalar 

ishtirokidagi korxonalar soni barqaror o‘sib borgan. Ushbu dinamik o‘sish mintaqaning 

investitsion jozibadorligi ortib borayotganini ko‘rsatadi. Xususan, Andijon viloyatida 2015-yilda 

79 ta qo‘shma korxona va 46 ta xorijiy korxona mavjud bo‘lgan bo‘lsa, 2022-yilda ularning soni 

mos ravishda 259 va 174 taga yetgan. Bu esa qo‘shma korxonalar sonining 3,3 barobar, xorijiy 

korxonalar sonining esa 3,8 barobar oshganini anglatadi. 

 
Namangan viloyatida ham xuddi shunday ijobiy o‘zgarishlar kuzatilmoqda. 2015-yilda 

mavjud bo‘lgan 60 ta qo‘shma va 29 ta xorijiy korxona soni 2022-yilda mos ravishda 185 va 132 

taga yetib, ularning soni 3 va 4,5 barobarga oshgan. Ayniqsa xorijiy korxonalar sonidagi o‘sish 

tendensiyasi yuqoriligi bilan ajralib turadi. 

Farg‘ona viloyatida esa 2015–2022-yillar oralig‘ida qo‘shma korxonalar soni 117 tadan 355 

taga, xorijiy korxonalar esa 34 tadan 241 taga oshib, ularning soni mos ravishda 3 va deyarli 7 

barobarga ko‘paygan. Bu ko‘rsatkich Farg‘ona viloyatini mintaqa doirasida xorijiy sarmoyalar 

ishtirokidagi eng faol hudud sifatida ajratib turadi. 

Ushbu davrda sanoat, farmatsevtika, ta’lim, qishloq xo‘jaligi mahsulotlarini qayta ishlash 

sohalari investorlar uchun eng jozibador yo‘nalishlar sifatida shakllandi. Shuningdek, axborot 

texnologiyalari va innovatsion sohalarda ham investitsiyaviy faollikning barqaror o‘sish sur’atlari 

kuzatildi. 

2022-yilda xalqaro reyting agentligi Standard & Poor’s (S&P Global Ratings) tomonidan 

Farg‘ona viloyati byudjetining barqarorligi, tijoriy qarzdorlikning mavjud emasligi va moliyaviy 

boshqaruv samaradorligi e’tirof etildi hamda viloyatga “B+” darajasidagi, “Barqaror” 

prognozli kredit reytingi berildi. Bu omil xorijiy sarmoyadorlar uchun mintaqaning investitsion 

jozibadorligini oshirishga xizmat qilgan muhim faktorlardan biri hisoblanadi [10]. 

Andijon viloyatida ham 2015–2022-yillar davomida qo‘shma va xorijiy korxonalar soni 

sezilarli darajada oshgan. Ushbu o‘sishning asosiy sababi viloyatning rivojlangan sanoat 

salohiyati, xususan, avtomobilsozlik va yengil sanoat tarmoqlarining yuqori samaradorligi bilan 

izohlanadi. Mazkur tarmoqlar nafaqat viloyat balki respublika iqtisodiyotida ham muhim o‘rin 

egallaydi. 

Namangan viloyatida esa xorijiy investitsiyalar ishtirokidagi korxonalar soni nisbatan 

kamroq bo‘lib, investitsiya oqimi asosan yengil sanoat yo‘nalishiga –to‘qimachilik va charm 

sanoatiga yo‘naltirilgan. Bu holat hududning ixtisoslashuvi, resurs bazasi va sanoat infratuzilmasi 

bilan bevosita bog‘liq. 

Farg‘ona iqtisodiy mintaqasi investitsion salohiyatining barqaror o‘sishini ta’minlash uchun 

kompleks, tizimli yondashuv asosida qator strategik tadbirlarni amalga oshirish zarur. Avvalo, 

transport-logistika infratuzilmasini modernizatsiya qilish, energetika va suv ta’minoti 

tizimlarining ishonchliligini oshirish orqali ishlab chiqarish zanjirining barqarorligini ta’minlash 

lozim. Bu esa xorijiy va mahalliy investorlar uchun muhim infratuzilmaviy kafolat yaratadi. 

Shu bilan birga, investitsion muhitni liberallashtirish, soddalashtirilgan ma’muriy tartibotlar 

va normativ-huquqiy mexanizmlarni takomillashtirish orqali investorlar uchun qulay sharoitlar 

yaratish muhim ahamiyat kasb etadi. Yuqori texnologiyalarga asoslangan yangi sanoat 

tarmoqlarini joriy etish, mavjud ishlab chiqarish quvvatlarini diversifikatsiyalash ham mintaqaviy 

iqtisodiyotda texnologik modernizatsiya jarayonini jadallashtiradi. 

Qishloq xo‘jaligi tarmog‘ida esa zamonaviy agrotexnologiyalarni joriy etish, yer va suv 

resurslaridan samarali foydalanishga yo‘naltirilgan innovatsion yondashuvlar, yuqori qo‘shimcha 

qiymatga ega mahsulotlar ishlab chiqarish imkonini beradi. Mazkur chora-tadbirlar Farg‘ona 

iqtisodiy mintaqasining umumiy investitsion jozibadorligini oshiribgina qolmay, balki iqtisodiy 

o‘sish sur’atlarini jadallashtirish, bandlikni kengaytirish va hududlararo rivojlanish tafovutlarini 

yumshatishda ham muhim omil sifatida xizmat qiladi. 

